
2015eko udazkenean, 40 urterekin,
etxera bueltan zen Maider Lopez (Do-
nostia, 1975eko martxoaren 22a), era-
kusketa zeukan Koldo Mitxelenako
aretoan, azken hamar urtetako lanen
halako errepaso bat. Ez atzera begira-
koa inondik ere, baina bai bere lanak
harremanetan jartzeko modua, osota-
sun batean ikusteko, konstanteak antze-
mateko, jaidurak nabaritzeko.

Hauxe idatzi zuen Fulya Erdemcik:
“Gauzen ordena zertxobait aldatzen,
mugitzen edo alteratzen denean ger-
tatzen dena ikusaraziko digu Maider
Lopezek. Eguneroko bizitzarekin, ingu-
ratzen gaituzten espazioekin edo per-

Maider Lopez
Errealitatearekin jolasean

ITURRIAK (2016)

Instalazioa espazio publikoan.

tsonen arteko harreman arruntekin lo-
turiko xehetasun txikien bitartez, gure
begiak gauzen egiturara edo ordena-
ra zuzenduko ditu. Hala, guztiak direla
ahulak eta beste modu batera ere izan
litekeela ulertaraziko digu”.

Ataskoa sortu zuen Intzan, toaila go-
rriz bete zuen Itzurun, futbol txapelketa
bat antolatu zuen polderretan. Eralda-
keta sinpleak denak ere, sotilak, baina
ikusgarriak aldi berean. Gure errealita-
tea, hain egoskorra eta sendoa dirudie-
na, aldakorra eta arola da zeharo.

2016ko urtarrilaren 23an inauguratu
zuten Iturriak, Europako Kultur Hiri-
burutzaren inaugurazio-programaren

barruan. Ondarretako jardinetan jarri
zuen instalazioa artistak: kaletik erreti-
ratutako 13 iturri.

Ez da ohikoa: Koldo Mitxelenako era-
kusketan, instalazioa bera jarri aurretik,
Iturriak instalazioa prestatzeko erabili-
tako dokumentazioa erakutsi zuen ar-
tistak: zein ziren 13 iturriak, horiek ken-
tzearen arrazoia eta urtea, bai eta haien
kokapena zein zen ere.

Bestela neurtzen zailak diren kontuak
dira: urbanismoak gure bizitzetan duen
eragina, espazio publikoak jendea egite-
ko daukan ahalmena, pertsona eta ko-
lektibo gisa nola eraikitzen gaituzten
alegia. m

